
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৪।
বিলাপ ! 







অন্তঃপুরে কুলবালা,  ধরাসনে অঙ্গ ঢালা

অবিরল অশ্রুজল আঁচলেতে মুছে। 

আঁধার করিয়ে ঘর,  কোথা গেলে সাধুবর 

তাপিত সন্তানে ফেলি কোথায় চলিলে।

লক্ষ লক্ষ লক্ষ জন,  লক্ষেতে হ’য়ে পূরণ 

তব শোকে বঙ্গ আজ ভাসায় সলিলে॥

ধূ ধৃ ধূ ধু জলে চিতা,  মরেছে আমার পিতা

কাঁদিয়ে কাঁদিয়ে দেবী হইনু কাতর 

হা বিদ্যাসাগর   আহা হা বিদ্যাসাগর ! ! |






সরস্বতী।  আহা নাহিক ঈশ্বর? 

বঙ্গভাষা।  বিদ্যার সাগর মাগে। দয়ার সাগর। 

সরস্বতী।  আহা বড়ই আমারে সে যে পূজিত যতনে।

বঙ্গভাষা । গ্রাসে বুঝি কাল তাই অমূল্য রতনে। 

সরস্বতী। (আহি) তাই আজি কে দে কেঁদে উঠেছিল প্রাণ।
 - তাই আজি বসুমতী হ’ল শূন্ত জ্ঞান |





(গীত)


তাই বুঝি আজি বীণা বাজেনা বাজেনা। 

এত ভুষা তবু ঊষা সাজেনা সাজেনা। 

কুসুমে নাহিক হাস, বাতাসেতে হা হুতাশ, 

ত্রাস পেয়ে অলি বুঝি গাজেনা গাজেনা।

বঙ্গের হৃদয় মাঝে, শত তপ্ত শেল বাজে,

তাহা বিদ্যাসাগর আজ রাজেনা রাজেনা |






বঙ্গভাষা। কোথায় আমার স্থান বল মা সুধাই।
 বঙ্গ বিনা বঙ্গভাষা যাবে কার ঠাঁই। |

